
 
 

 
 
 
 

Radunonza generala extraordinaria dil Selvaclub Sagogn 
Sonda, 25 da fevrer 2023 allas 19:00 en Tegia nordica a Sagogn 

 
 

 
Presents: 28 commembers 
 
Tractandas: 1. Beinvegni ed elecziun dil dumbravuschs 

2. Preventiv extraordinari per la fiasta da giubileum 

3. Approbaziun dil preventiv extraordinari  
                                          

 

1. Beinvegni ed elecziun dil dumbravuschs 

La presidenta Marianna Manetsch fa in cordial beinvegni als presents ed arva la radunonza generala 
extraordinaria dil Selvaclub. 

Ella constatescha che la radunonza generala extraordinaria seigi stada publicada 2 gadas el Fegl 
Ufficial ed ella Ruinaulta. 

Daniel Tuggener vegn elegius unanimamein sco dumbravuschs. 
 

2. Preventiv extraordinari per la fiasta da giubileum 

Marianna e Harald presentan las occurenzas planisadas dil comite d’organisaziun per la fiasta da 50 
onns Selvaclub Sagogn: 

Digl 1 -03-12-2023 ei previu ina fin d’jamna da coursa liunga e recreaziun per tut ils commembers 
ed affons dalla JO a Lantsch ell’arena da biathlon. Quella fin d’jamna vegn pagada cumpleinamein 
ord la cassa dil Selvaclub. Geniturs senza commembradi astgan accumpignar nus sco hosps pagonts 
(cuosts CHF 115.00/persuna). Per mantener la survesta dils participonts ein las annunzias previdas 
enten pagar CHF 50.00 sur il Twint QR-code. Ils CHF 50.00 vegnan restitui a tuts, affons dalla JO e 
commembers, che participeschan a quella fin d’jamna. Annunzias definitivas ein d’inoltrar sil pli 
tard entochen ils 15-03-2023. 

 

 



 
 

24-02 – 02-03-2024 viadi da gruppa a Lappland/Finlandia, organisaus dil Selvaclub Sagogn. Ils cuosts 
senza bubrondas/maglias muntan sin approximativamein CHF 1’900.00 (tegias da travs) ni CHF 
2’000.00 (hotel)  per persuna e vegnan surpri dils participonts. Il ei previu ch’il club metta a 
disposiziun la summa da CHF 2’000.00 per l’alimentaziun. Las tegias da travs ein a Levy, il hotel 
sesanfla denton ad Äkäslumpolo. 

23.03.2024 fiasta da giubileum 50 onns Selvaclub Sagogn. Il ei previu ina tscheina cun divertiment 
per ils commembers, JO e hosps d’honur.  

La presidenta fa la proposta da reservar supplementar CHF 10’000.00 sco preventiv extraordinari 
per las activitads da giubileum (La summa da CHF 3’000.00 ei gia reservada en il budget regular per 
2023.) 

Negin dils commembers pretenda ina discussiun pertuccont las actividads ni la summa proponida. 

 

3. Approbaziun dil preventiv extraordinari 

La proposta per in preventive extraordinari da CHF 10’000.00 vegn approbau unanimamein.  

 

 
Allas 20:00 siara Marianna la radunonza generala extraordinaria, engrazia als presents per lur pre-
schientscha ed envida ils commembers alla fiasta dil Club. 

 

 

Sagogn ils, 27 da fevrer 2023 Daniel Tuggener 

 

 


